
VIII. URTEA 1.918 .ZENBAKIA
ESKUALDEKO EGUNKARIA

Fiskaltzak bost auzipetuentzat
absoluzioa eskatu du, berriz ere
‘EGUNKARIA AUZIA’ Miguel Angel Carballo fiskalaren
ustez ezin da frogatu ‘Egunkaria’ren atzean ETA zegoenik  

BABESA Gipuzkoako Batzar Nagusietako hainbat kidek
auziak ez duela «oinarri juridikorik» diote 3

Pello Odriozola
presoaren
askatasuna
eskatu dute
TOLOSA 200 bat lagunek manifestazioa egin
zuten herenegun Triangulo plazatik abiatuta; 
22 urte daramatza espetxean Odriozolak  6

Herrikideak ez
dira oso fin ibili
Nafarroako
Bertsolari
Txapelketan
LEITZA ‘Luze’ sailkapen
orokorreko hamargarren
postuan da oraingoz 5

Bertsolarien eta
aizkolarien
saioak egun
nagusia iritsi
bitarte
TOLOSA Bihar izango da San
Blas eguna; bien bitartean
ekitaldi ugari dituzte auzoan6

HERRIA HOBETZEKO
DIRU LAGUNTZAK
AZPIEGITURAK Landagipuzkoa 32 egitasmoaren baitan kokatzen da
Larraulen, Gaztelun eta Baliarrainen lanak egiteko jasotako dirua 7

Baliarraingo plaza oinezkoentzat bakarrik izango da datozen hilabeteetan. I. GARCIA



PILOTA
Binakako Txapelketa Nagusia
LEHEN MAILA
Oinatz Bengoetxea-
Otxandorena 18
Martinez de Irujo-Beroiz 22

BIGARREN MAILA
Olazabal-Arruti 22
Mendizabal-Argote 20
Saralegi-Eskudero 12
Aritz Lasa-Merino 22

Euskal Herriko Liga
KADETEAK
Gure pilota 22
Onsalo-Aldaregia 19
Amurrio 18
Xabier Jaunarena 9

Lezamako txapelketa
NAGUSIAK
J. Jaunarena-Lopez 15
Atxotegi-Bengoetxea 22

Nafar Jokoak
BENJAMINAK
N. Eskudero-J. Eskudero 17
Aldabide C 18

ALEBINAK
J. Lezea-B. Altzelai 14
Zugarralde B 18
J. Illarregi-B. Billabona 18
Beti Onak B 16

INFANTILAK
X. Zubiria- A. Eskudero 16
Beti Onak A 18

Euskadiko txapelketa
KADETEAK
E. Labaka-J. Elustondo 18-22

JUBENILAK
Ibai Arratibel 22-21
X. Urbieta-T. Zinkunegi 5-22

22 URTEZ AZPIKOAK
Jon Urbieta 5-22
O. Apezetxea-J. Otaegi 15-22

SENIORRAK
Jon Ander Albisu 22-9

SENIORREN OHOREZKO MAILA
Joseba Senperena 22-6
U. Renobales-X. Telletxea 15-22

Udaberri txapelketa
KADETEAK
Galarraga-Arregi 22-19
Ceberio-Balerdi 22-7

JUBENILAK
Gorostidi-Gurrutxaga 22-10
Egiguren-Galarraga 9-22

KKirol emaitzak

Labaka-Mugika 22-5

SENIORRAK
Perez-Mugika 11-22
Barandiaran-Mattin 15-22

Euskalerriko liga, 
paleta goma neskak
S. Aristorena-I. Agirre 30
Irazustabarrena-Mendizabal 13

FUTBOLA
Erregional Ohorezko Maila
Ordizia - Tolosa CF 1-0

SAILKAPENA
1. Zarautz (41p.); 2. Pasajes (41p.);
3. Aurrera de Ondarroa (38p.); 4.
Tolosa CF (32p.)

1. Erregionala Igoera Fasea
Gazteak F. T. - Amaroz 4-0

SAILKAPENA
1. Allerru B (9p.); 2. Bergara (7p.); 3.
Lengokoak B (6p.); 8. Amaroz (4
p.)

Intxurre -S. Tomas Lizeoa 0-2

SAILKAPENA
1. Irun (10p.); 2. Oiartzun K.E. B
(7p.); 7. Intxurre (3 p.)

ARETO FUTBOLA
Nazional B Maila
Trsp. Lakunza  - Goierri K.E. 7-4
Laskorain -Jarrilleros F. S. 4-2

SAILKAPENA
1. Laskorain Ikastola (39p.); 2.
Concepto-Createch (34p); 3. Alle-
rru Algeposa (33p); 10. Transpor-
tes Lakunza (21p.)

SOKATIRA
Euskal Herriko Txapelketa
GIZONEZKOAK, 600 KILO 
1. Abadiño A (6 puntu); 2. Amaiur
(5 puntu); 3. Ñapurrak (4 puntu).
EMAKUMEZKOAK, 540 KILO, 

HIRUGARREN OROKORRA 
1- Badaiotz (9 puntu); 2. Sakana (4
puntu); 3. Beti Gazte (4 puntu); 4.
Ibarra (0 puntu).

SASKIBALOIA
Lehen Maila
Tabirako Baque 67
Take Bidebide Ibiza 51

SAILKAPENA
1. Bidegintza Cespa (11-4); 2. Padu-
ra (9-6); 3.Seky.es (9-6); 10. Take
Bidebide Ibizia (4-11).

GALDUTAKOAK
]Katea. Amezketako Zazpi-Itturri
inguruan urrezko katea bilatu da. 
J. Z. inizialekin. Harremanetan jar-
tzeko deitu 678 47 66 13 telefono
zenbakira. 

Iragarki laburrak

Abadiño A taldeak irabazi zuen larunbatean Aramaion jokatutako saioa; tartean Lander Oterminek.HITZA

Otermin garaile Abadiño A-rekin, 600
kiloko Euskadiko Sokatira Txapelketan

Sokatira ›› Ibarrako neskak
berriz, 540 kiloko
hirugarren jardunaldia
izan zuten eta 
laugarren egin zuten.

ERREDAKZIOA

Abadiño A taldeak jantzi zuen pasa
den larunbatean 2010. urteko Eus-
kadiko Goma Gaineko Sokatira
Txapelketako gizonezkoen 600
kiloko txapela. Ibarrako Lander
Oterminek Abadiñoko taldeare-
kin tiratzen du eta esan behar da
talde bizkaitarrak finaleko txanda
eta tiraldi guztiak irabazi zituela
nagusitasunez. 

tan bezala, asteburu honetakoan
ere Badaiotzek mendean hartu zi-
tuen gainerako hiru aurkariak, ti-
raldi guztiak irabaziz.

Sakana eta Beti Gazteren arteko
lehian zer gertatuko ote zen jakin
nahi zuen jende askok, bigarren
jardunaldian berdindu egin bai-
tzuten, baina azkenekoan Sakanak
bi tiraldiak irabazi zizkion Lesaka-
ko taldeari.

Gizonezkoen 600 kilo finalean
sei talde hauek lehiatu ziren:
Amaiur (Amaiur, Nafarroa Ga-
raia), Abadiño A eta B (Abadiño,
Bizkaia), Sokarri (Arrigorriaga,
Bizkaia), Ñapurrak (Ezpeleta, La-
purdi) eta Berriozar (Berriozar,
Nafarroa Garaia).

Txapela erabaki zezakeen txan-
da finaleko bosgarrena izan zen eta
Abadiño A-k eta Amaiurrek jokatu
zuten. Bi tiraldiak, ordea, Abadi-
ñok irabazi zituen, ohiko soka-kol-
pea erakutsiz. 

Amaiurrek lortu zuen bigarren
postua, sailkapeneko ligaxkan be-
zala. Abadiño A izan ezik, gainera-
ko lau taldeak mendean hartu zi-
tuen. Lehenik Sokarriri gailendu

zitzaion, eta, hurrenez hurren, Ña-
purrak, Berriozar eta Abadiño B.
Ñapurrak taldeak eman zion lanik
handiena Amaiurri. Sailkapen li-
gaskan ere hirugarren sailkatu zi-
ren lapurtarrak.

Ibarrakoak, laugarren
Emakumezkoei dagokionez, Ba-
daiotz taldeak irabazi zuen 540 ki-
loko hirugarren jardunaldia. Ba-
daiotzek txanda eta tiraldi guztiak
irabazi zituen, indar xahutze han-
diegirik gabe. 

Sailkapena hauxe izan zen: Ba-
daiotz (Gasteiz, Araba), Beti Gazte
(Lesaka, Nafarroa Garaia), Ibarra,
eskualdekoa eta Sakana (Arbizu,
Nafarroa). Aurreko bi jardunaldie-

Garaipenaren
ostean, eroso
jarraitzen du
Laskorainek
lidergoan
Areto futbola ›› 4-2 irabazi
zioten Portugaleteko
Jarrillerosi; bost puntuko aldea
ateratzen dio bigarrenari.

ERREDAKZIOA

Joan den larunbatekoa norgehia-
goka trabatua eta zirraragarria
izango zenaren aurreikuspenak
egin zituen zaletuak bete betean
asmatu zuen. Neurketa itsusi ipini
zen etxekoentzat, 0-1 galtzen hasi
bait ziren zorte txarreko jokaldi
bat zela medio, eta Telleriak 1-1-
eko berdinketaren gola ipini arren,
1-2 aurreratuko ziren bizkaitarrak
beste behingoz, emaitza horrekin
aldagelaratu zirelarik bi taldeak.

Garaipen garrantzitsua beraz,
Alonso eta Javiren mutilentzat,
modu honetan, taldeak lehen pos-
tuan jarraitzen du 5 puntuko alde
erosoarekin bigarren sailkatuare-
kiko. 

Tolosa-Ibarrako bi
taldeek irabazi dute
Xakea ›› Gipuzkoako ligako
laugarren saioa jokatu zen
asteburuan eta eskualdeko
bi taldeek 0-4ko emaitzaz
garaipena lortu zuten.

ERREDAKZIOA

Pasa den asteburuan Gipuzkoako
Xake Ligako laugarren txanda jo-
katu zen. Tolosa-Ibarrako bi talde-
ak Donostian izan ziren eta emai-
tza bikainak lortu zituzten. 0-4 ira-
bazi zuten biek, puntu guztiak
eskuratuz. A taldean Xabi Mujika,

Migelmari Baroja, Andres Busta-
mante eta Jokin Mendiak irabazi
zuten eta B taldean Ramon Etxe-
berria, Carina Gonzalez, Danel In-
txaurrondo eta Mikel Arechagak.
Aipatzekoa da lehen faserako
txanda bat falta den arren A taldea
dagoeneko sailkatu dela igoera fa-
serako. Gainera, orain arteko txan-
da guztiak irabazita, aski du dato-
rren astean berdinketa eskuratzea
multzoko lehen postuan amaitze-
ko. Bestalde, aurreko astean B tal-
deari ikusi zitzaion hobekuntzak
merezitako garaipena ekarri du
azkenean. Eta igoera faserako sail-
katzeko aukerarik ez duen arren
datorren astean beste emaitza on
bat eskuratzea espero da ligari
amaiera polita emanaz.

Bestalde, igandean Tolosaldeko
Eskolarteko Txapelketa hasi zen.
Eskualde osoko eskoletako 53 jo-
kalarik parte hartu zuten lehen-
daiziko saioan. Datorren igandean
jokatuko da bigarren jardunaldia,
11:00etatik aurrera Tolosako Kul-
tur Etxean.

›› EUSKADIKO SOKATIRA
TXAPELKETA

Larunbateko tiraldiak

Gizonezkoen 600 kilokoa
1. Abadiño.6 puntu (15 tanto).
2. Amaiur.5 puntu (12 tanto).
3. Ñaparrak.4 puntu (9 tanto).
4. Berriozar.3 puntu (6 tanto).

Emakumezkoen 
540 kiloko 3. jardunaldia
1. Badaiotz.12 puntu.
2. Sakana.8,5 puntu.
3. Beti Gazte.6,5 puntu.
4. Ibarra.3 puntu.



Argentinatik ere babesa adierazi diete Egunkari-ko auzipetuei. Irudian, Maiatzeko Plazako Amen Elkarteko kideak.HITZA

'Egunkaria'-ren atzean ETA zegoela
ezin dela frogatu esan du fiskaltzak
‘Egunkaria auzia’ ››

Defentsaren ustetan,
auzipetuek ez zuten deliturik
egin eta auzian ez da haien
aurkako frogarik azaldu.

ERREDAKZIOA

Euskaldunon Egunkaria-ren atze-
an ETA zegoela ezin dela egiaztatu
esan zuen atzo fiskaltzak, Egunka-
ria auzia-ren seigarren saioan, eta
bost auzipetuen (Martxelo Ota-
mendi, Iñaki Uria, Joan Mari To-
rrealdai, Joxe Mari Auzmendi eta
Xabier Oleaga) akusazioek ez du-
tela indarrik. Horregatik, bostak
absolbitu eta kasua artxibatzeko
eskatu zuen. Auzipetuek eta leku-
koek deklaratu ostean, bi aldeek
ondorioak aurkeztu zituzten atzo,
Madrilen, Espainiako Auzitegi
Nazionalean. 

Susmoak eta akusazioak bai,
baina halakorik erakusten duten
frogarik ez du ikusi Miguel Angel
Carballo fiskalak Egunkaria-ren
auzibidean akusatuen kontra, ez
ahozko epaiketa hasi aurreko pro-
zeduretan, ez ahozko epaiketan.
«Milaka folioren ondoren akusa-
zioak agiri gutxi batzutara muga-
tzen dira», adierazi zuen atzo fis-
kalak, bere ondorioak epaima-
haiaren aurrean irakurtzean. Agiri
horiek ustez ETAri atzemanda
Guardia Zibilak aurkeztutakok li-
rateke, eta horietan jasotzen dena
ere «oso ahula» dela nabarmendu
zuen Carballok. 

Defentsaren perituek itzulpe-
nak gutxietsiz esandakoa ontzat
eman du, klabe batzuk okerrak di-
rela agertu, eta, gainera, agiri ho-
rietan agertzeak inork ETArekin
harremanik duela frogatzen due-
nik ukatu du. Bost auzipetuen izen
ona eta haien ibilbide profesionala,
berriz, aintzat hartzekoak direla
iritzi dio fiskalak. 

Azken batean, EgunkariaETA-
ren zerbitzura ari zela frogatzen
duen ezer ez dela epaiketara ekarri
uste du Carballok eta errugabetzea
eskatu du berriro auzipetuentzat.
Auzibidean ere artxiboa eskatu
zuen fiskalak, baina Espainiako
Auzitegi Nazionaleko epaima-
haiak ez zuen eskaera onartu.

Herri akusazioen argudioak 
Fiskalaren aurretik mintzatu ziren
herri akusazioak, hau da, Dignidad
y Justicia eta AVT. Iragarri zuten
bezala, 12 eta 14 urte arteko kartze-
la zigor eskaerak egin dituzte auzi-
petuentzako, eta, funtsean, ahoz-
ko epaiketa hasi aurreko argudioei

eutsi diete, egunotan aretoan esan
eta entzundakoek eraginik izan ez
balute bezala.

Lehenaren abokatuak, auzibi-
dean zehar Juan del Olmo epaile
instruktoreak eta Guardia Zibilak
egindakoak egokiak eta zilegiak
izan direla iritzi dio, eta ukatu egin
zuen torturarik edo bestelako es-
kubideen urraketarik egon zela.
Bestetik, Guardia Zibileko peri-
tuek emandako azalpenei eta
haiek ustez ETAri atzemandako
agiriei egindako interpretazioei
estu-estu lotu zitzaion DyJko abo-
katua, eta Egunkaria ETAk sortu
zuela berretsi zuen. Ildo horreta-
tik, Joan Mari Torrealdai, Txema
Auzmendi eta Iñaki Uria horren
jakitun zirela adierazi du, eta Mar-
txelo OtamendiEgunkaria-ko zu-
zendari ETAk hautatu zuela argu-
diatzeko Uriaren onespena zuela.
DyJren iduriko defentsaren leku-
kotzak ez du balio izan auzipetuek
ETArekin lotura zutela ezezteko. 

Auzipetuak ETAri men egiteko
prest zeudela iritzi dio AVTk
AVT ordezkatzen duen abokatua
ere bide beretik aritu zen. Guardia
Zibilak emandako argudioei itxi-
itxian jarraituz, Egunkaria ETAk
sortu zuela eta haren tresna zela
baieztatuz. Areago, auzipetuek
horren berri bazutela eta ETAri
men egiteko prest agertu zirela iri-
tzi dio. Torrealdairi zuzendari iza-
teko proposamena ETAk egin zio-
la adierazi zuen, proposamen ho-
rrekin joan zitzaizkionak Karlos
Santamaria eta Martin Ugalde
izan zirenean. Baieztapen horieta-
rako guztietarako Guardia Zibilak
ustez ETAri atzemandako agiriak
eta Guardia Zibilak haien gainean
egindako interpretazioak erabili
zituen, aurrez Dignidad y Justi-
ciak bezala. Epai zigortzailea eska-
tuz amaitu zuen hitzaldia.

«Euskal gizarteak badaki
akusatuak errugabe direla»
Arratsaldean defentsako aboka-
tuen txanda izan zen. Jose Mari
Elosua mintzatu zen lehendabizi,
eta Egunkaria-k gizartean babes
handia duela azpimarratu zuen.
«Euskal gizarteak badaki akusa-
tuak errugabe direla», esan zuen,
eta epaileek ere horixe ebatziko
dutela ziur agertu zen, «deliturik
ez dutelako egin bost auzipetuek». 

Haren arabera, epaiketan ere
ikusi da ez dagoela loturarik Egun-
kariaeta ETAren artean, ez finan-

tzazio aldetik, ez bestela. Finantza-
zio aldetik Guardia Zibila, delituak
ikusi nahian, ikerketaren «norabi-
dea erabat aldatzen» ibili zela go-
goratu zuen Elosuak, baina frogatu
dela dirua herritarrek eman zute-
la, akzioak eta materiala erosita.
Horretaz gain, polizia txostenetan
«kontraesanak» agertu direla esan
zuen, eta itzulpengintza «eskan-
daluzkoa» izan dela.

Ohartarazi zuen, halaber, akusa-
zioek erabilitako txostenen balo-
razioa egitea ez dagokiola Guardia
Zibilari, epaimahaikideei baizik.
Gainera, Elosuaren hitzetan, aku-
sazioek erabilitako txosten gehie-
nen jatorria ez dago egiaztatuta,
eta «euskaraz ez dakienak ezin du
ulertu horietan dagoena».

Jose Mari Elosuaren ondoren,
Felix Cañada defentsa abokatuak
Egunkaria eta ETAren artean ez
dagoela loturarik esan zuen. «Ho-
rrela jarraituz gero, ikastolak izan-
go lirateke akusatuen aulkian eser-
tzen hurrenak, euskara bultzatzen
dutelako», adierazi zuen, besteak
beste.

Bost auzipetuek azken hitza
Gaur jarraituko du auziak, eta be-
randuenez bihar amaituko da. Au-
zipetuek izango dute azken hitza. 

Bestalde, atzoko saioan, Gipuz-
koako Batzar Nagusietako hainbat
kidek, tartean Luis Mari Ormae-
txea lehen presidenteordeak, ba-
besa agertu zieten bost auzipetuei,
eta haiek errugabetzeko eskatu
zieten Madrilgo Auzitegi Nazio-
nalari, argudiatuz haien aurkako
auziak ez duela «oinarri juridiko-
rik».

‘Egunkaria’ ETAren
zerbitzura ari zela
frogatzen duen ezer ez du
ikusi fiskalak epaiketan

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

Jai Batzordearen bilera
etzi, Kultur Etxean
INAUTERIAK ]Jai Batzordearen bile-
ra izango da etzi, 19:00etan Kultur
Etxean. Inauteriei buruz hitz egin-
go dute, danborradaren eta karro-
za zuzenbideen zozketaren ingu-
ruan, besteak beste. Herritar guz-
tiei zabalik izango da bilera.
Bestalde, Inauterietako karroza
eta konpartsa lehiaketarako izena
emateko aukera badago oraindik.
Kultur Etxean edo Udalaren web
orrian (www.tolosakoudala.net)
eman beharko da izena, ostirala,
hilaren 5a, baino lehen. Izena ema-
tean zenbaki bat jasoko dute par-
te-hartzaileek, eta hori emanal-
dian erakutsi beharko dute. 

Familientzako bilera 
gaur, Orixe Institutuan
HEZKUNTZA ]Orixe Institutuan,
2010-2011 ikasturteari begira, fa-
milientzako informazio bilera
egingo dute gaur, 18:30ean. DBHn
izena eman nahi dutenentzat zu-
zendua izango da, eta ikastetxeak
duen ikasketa eskaintza azaltzeaz
gain, ikastetxeko eraikinak eta ins-
talazioak gertutik ezagutzeko au-
kera izango da.

L Laburrak

Akusazioek erabilitako
txostenen balorazioa
egitea epaimahaikideei
dagokiela dio Elosuak



Iazko Aste Santuetan ere Saharan izan ziren udal ordezkariak.HITZA

Santa Ageda eskean
aterako dira Hauspoakoak
IBARRA ]Hauspoa Kultur Elkarte-
koak etzi, hilak 4, Santa Ageda es-
kean aterako dira. Aurten Santa
Ageda eskea Izaskun auzoan ze-
har izango dute. Parte hartu nahi
duten pertsona guztiei gaur eta
bihar 20:00etan udaletxeko soto-
an egingo diren entseguetara ber-
taratzeko deialdia egin diete. Era
berean, Hauspoako kideek Kalde-
reroen festa ere antolatu dute osti-
ralerako, hilak 5. Horiek horrela,
Kaldereroen festa 18:00etan hasi-
ko dute. Ijitoen jantziekin eta zar-
taginak eskuetan San Bartolome
plazan elkartuko dira guztiak.

Ohiko osoko bilkura egingo
dute bihar 20:00etan
VILLABONA ]Villabonako Udalak
argitu duenez, ohiko osoko bilkura
egingo dute bihar, hilak 3,
20:00etan udaletxeko batzar are-
toan. Hauek dira, besteak beste,
jorratuko dituzten gaiak: dedikazio
esklusiboz Alkate kargua betetze-
agatik 2010 ekitaldiari dagokion
soldata aldatzeko proposamena,
Kutxan Udala ordezkatuko duen
Kontseilari Orokorra eta horren
ordezkoa izendatzea, Haitik EBre-
kin duen zorra barkatzeari buruz-
ko EB-B/A taldearen mozioa eta
Benedikto XVI.a aita santuak pre-
serbatiboaz egiten dituen azalpe-
nen gaineko EHGAMen mozioa.

L LaburrakUdalak finantzatutako Tichla herriko
eraikinaren lanak martxoan amaituko dira
Ibarra ›› Udal ordezkariak
izan dira Saharan orain
gutxi balio anitzeko
zentroaren obrak nola
diren jakiteko.

ERREDAKZIOA

Koldo Cidek, Ibarrako Udaleko al-
kateordeak, eta Itziar Jauregik,
Euskara eta Hezkuntza zinego-
tziak, Saharako Tichla hiria bisita-
tu zuten berriki. Aipatu herrian
egiten ari diren erabilera anitzeko
zentroa eraikitzeko lanen garape-
na ikusteko joan ziren, hain justu
Saharara, izan ere Ibarrako Uda-
lak finantzatutako eraikina da.
Zentro hau Saharako errefuxia-
tuen kanpalekuetan ezaugarri ho-
riek betetzen dituen lehena dela
nabarmendu du Udalak.

Udal ordezkariak eraikitzailea-
rekin elkarrizketatu ziren eta ho-
nek proiektua gaur egun zein fase-
tan aurkitzen den azaldu zien eta
martxorako prest egon daitekeela
ere iragarri zien. Data horretatik
aurrera, instalazioak egokitzeko
lanak hasiko dira eta altzariak ipi-
niko dituzte. Udalak, orain, hone-
tarako prestatu duten aurrekon-
tua aztertu behar du. 

Cidek eta Jauregik Tichlako or-
dezkariekin ere bilera izan zuten

nekin bildu ziren eta instalazioak
bisitatu zituzten. «Gabezia han-
diak dituzte eskolako materialei
dagokienez, esate baterako, koa-
dernoak, arkatzak, hiztegiak edo
liburutegirako irakurketarako li-
buruak» behar dituztela diote.

Txelo Romeo eta 
Mohamed Lagdaf
Bidaia hau Txelo Romeo Ibarrako
alkatea eta Mohamed Lagdaf
Tichlako alkateak maiztasunez
mantentzen dituzten kontaktu
programaren baitan aurkitzen
dela ere argitu dute. «Ekimen ho-
nen xedea Saharako hiri honen ga-
rapena babestea da eta bi udale-
rriak 1998. urtetik senidetuta dau-
de. Akordio honetatik abiatuz,
Ibarrako Udalak ekintza-plan bat
diseinatu du herri honi manten-
tzen laguntzeko», gaineratu dute.   

Balio anitzeko zentroak Hiruga-
rren Adineko pertsonei emango
die arreta eta areto ezberdinak
egokituko dira kultur-jarduerak
garatzeko. Bere finantzazioa Iba-
rrako Udalak garapen bidean dau-
den herrialdeetako proiektuak di-
ruz laguntzeko bideratzen duen
aurrekontuaren %1aren bidez lor-
tzen da. 

Laguntza hori Misio Taldea
Ekuadorren aurrera eramaten ari
den ekintzetara ere bideratzen da. 

zentro honetan lan egiteko sortu-
ko diren lanpostuak hartuko di-
tuzten pertsona egokienak zein di-
ren ezagutzeko. 

Zehazki, aurreikuspenen arabe-
ra, zuzendari bat, erizain bat, su-
kaldari bat, eraikina itxita dagoe-
nerako zaintzaile bat eta garbitzai-
le bat behar izango dira.

Egonaldian zehar, Ibarrako
udal ordezkariek Saharako hiri

honetako sendagileekin elkarriz-
ketatzeko aukera ere izan zuten
eta hamar kilo sendagai inguru
eraman zizkieten. Medikuak, hala
ere, mediku-tresneria gehiago be-
har dutela adierazi zien eta Ibarra-
ko Udala ahal den neurrian eskae-
ra horri erantzuten saiatuko dela
agindu zien. 

Bukatzeko, ordezkariak esko-
lan izan ziren. Bertako arduradu-



Ander Fuentes, ‘Itturri’, mikrofonoaren aurrean. Atzean, zutik ‘Zili’ eta eserita ‘Luze’ eta Riaño.BERTSOZALE ELKARTEA

Nafarroako Bertsolari
Txapelketan leitzarrak 
kinka larrian aurkitzen dira
Leitza ›› ‘Luze’k ditu aurrera
egiteko aukera gehien. ‘Zili’
eta Riaño, azken hau batez
ere, ia Txapelketatik kanpo
aurkitzen dira.

ERREDAKZIOA

Aurtengo Nafarroako Txapelke-
tako orain arteko saiorik jende-
tsuena jokatu zen igande arratsal-
dean Aoizen, herriko Kultur Etxe-
an. 150 bertsozale inguruk gozatu
zuten Txapelketaren hirugarren
azken-laurdenarekin; kalean giro
hotza bazen ere, areto barnean
tenperatura askoz altuagoa izan
zen.

Iazko finalean ozta-ozta sartu
ondoren, Ander Fuentes, Itturri-k,
aurten ere Lesakakoan egon nahi
duela erakutsi zuen, hura izan bai-
tzen sei bertsolarien artean puntu
gehien bildu zituena. Aparteko
saioa egin gabe, Leitzan irakasle
dagoen zubietarra seguru aritu
zen, akats nabarmenik izan gabe.

Nolanahi ere, oso pareko ibili zi-
ren bertsolari guztiak eta hori su-

matu zen azken puntuazioetan.
Orain arteko estuena izan da, lehe-
nengo eta seigarren sailkatuaren
artean 30 puntu eskas izan baitira.
Itturri-ren atzetik aurten Txapel-
ketara bueltatu den Oskar Estanga
sailkatu zen eta hirugarren postua
Miel Mari Elosegi, Luze, leitzarra-
rentzat izan zen. 

Garesera begira
Nafarroako Bertsolari Txapelke-

taren lehenengo faseko azken
saioa larunbatean izanen da Gare-
sen, Udaletxeko erabilera anitze-
ko aretoan, 17:30etik aurrera.

Saio horretan erabakiko da zein-
tzuk izanen diren finalaurrekoeta-
rako sailkatuko diren 15 bertsola-
riak. Hiru sailkaturik aurkitzen
dira. Garesen Eneko Lazkoz, Jon
Elizetxe, Alazne Untxalo, Xabier
Terreros, Estitxu Arozena eta Ioar
Tainta ariko dira.

›› SAILKAPENA

Azken-laurdenak
Aoizko saioa 
1- Ander Fuentes, Itturri 380,5
2-Oskar Estanga 376
3- Miel Mari Elosegi, Luze 363,5
4- Saioa Alkaiza 362,5
5- Jose Luis Barberia, Zili 354
6- Diego Riaño 350

Orokorra
Azken-laurden baten faltan 
1- Arkaitz Goikoetxea 427,5
2- Xabier Legarreta, Arano 414,5
3- Julen Zelaieta 401

4- Oier Lakuntza 389,5
5- Iñigo Ibarra 385
6- Ander Fuentes, Itturri 380,5
7- Oskar Estanga 376
8- Iñaki Aleman 375
9- Aimar Karrika 365
10- Miel Mari Elosegi, Luze 363,5
11- Saioa Alkaiza 362,5
12- Aritz Saragueta 357
13- Jose Luis Barberia, Zili 354
14- Bittor Elizagoien 353,5
15- Diego Riaño 350
16- Iker Gorosterrazu 341,5
17- Ekaitz Astiz 334
18- Egoitz Gorosterrazu 330,5

Eritz Magoak ikuskizun aparta eskaini zuen Areson.GURASO ELKARTEA

Eguraldiak hainbat
mozorro jantzi ditu
Inauterietan
Areso ›› Hiru egunetan
zehar «ederki» ibili dira
herrian barrena
Inauterietako ohiturak
jarraituz. 

ERREDAKZIOA

Areson ere amaitu dira Inauteriak.
Leitzakoekin alderatuz, eguraldia
izan da tamaina eman ez duena.
Ostiraletik igandera hotza, euria
eta elurra izan dira protagonista
Aresoko Inauterietan. 

Hala eta guztiz ere, herritarrak
ez dira etxean gelditu eta Areso ko-
lorez mozorrotu dute hiru egune-
tan zehar. 

2010eko Inauteriak Guraso El-
karteak eta herriko gazteek antola-

tu dituzte Udalaren laguntzarekin.
Denen artean ekitaldi ugari ospatu
dituzte asteburuan. 

Karroza ongi prestaturik
Inauterietan gozatzeko aukera
izan dutela jakinarazi dute Guraso
Elkartetik: «Eguraldi txarrarekin
igaro ditugu Inauteri guztiak baino
karroza ongi horniturik genuen
eta haurrak bertan sartuta ederki
ibili gara hiru egunetan herrian ba-
rrena bueltatxoa emanez. Azken
egunean gainera, ateri egin zigun
karroza ateratakoan eta Eriz Ma-
goarekin Eskolako soinketa gela ia
bete egin zen. Ondoren herriko bi
gaztek trikitixa jo zuten». 

Dantzaldia Alaitz eta Gorkare-
kin izan zen baina aurretik gazteak
eskean ibili ziren herrian barna. 

Magoa ikusteko aretoa leporaino bete zen.GURASO ELKARTEA

Pello Odriozolak 22 urte bete ditu espetxean. Euskal presoek bizi duten egoera salatu zuten herenegun Tolosan. A. IMAZ

Pello Odriozola tolosarraren
askatasuna eskatu dute
Politika ›› EPPK-k martxan
jarri duen borrokaldiarekin
bat egin zuten herenegun
Tolosan bildutako
herritarrek.

ASIER IMAZ

Amnistiaren Aldeko Mugimen-
duak 200 lagun inguru elkartu zi-
tuen herenegun Tolosan. Mani-
festazioa Triangulotik irten zen
Bizi arteko espetxe zigorrik ez. Pello
eta besteak kalera. Presoak borro-
kan Euskal Herria kalera lelopean.
Martxaren amaieran, 22 urte es-
petxean daramatzan Pello Odrio-
zola tolosarraren askatasuna eska-
tu zuten.

Odriozola, presoak eta Anza
Manifestazioa 18:00etan hastekoa
zen. Ordu horretan hiru ertzain
gerturatu ziren Triangulon bildu-
ta zegoen jendearengana, Jon An-
zaren argazkia preso batena zela
iruditu zitzaielako. Martxa
18:15ean abiatu zen. Ibilbidean ze-
har Odriozola eta oro har presoen
aldeko oihuak entzun ziren; Non
dago Jon?galdera ere behin baino
gehiagotan errepikatu zuten.

Manifestazioa Eusko Gudariak
abestuz amaitu zen. Aurretik
AAMk idatzi bat irakurri zuen.
Bertan, euskal presoek bizi duten
egoera salatu zuten: «Espainiar
eta frantziar gobernuen errepresio
estrategiak azken muturreraino

eraman du espetxeetako egoera,
gure presoen aurkako presioa eta
jazarpena jasanezina bihurtzerai-
no. Sakabanaketak indarrean di-
rau, istripuak etengabe eraginez
eta hamabost hilabetean behin se-
nide edo lagun bat hiltzen dute
errepidean». 

«Pello kalean beharko luke»
Ondoren, Pello Odriozolak espe-
txean 22 urte bete dituela gogora-
razi zuten: «Pellok, beste 40 lagu-
nekin batera, kalean beharko luke,
baina mauka azpitik ateratako lege
bat medio, bizitza osorako konde-
natuta daukate». 

Bestalde, Euskal Preso Politiko-
en Kolektiboak abian jarri duen
borrokaldiarekin bat egin zuten
Tolosan bildutakoek: «EPPK de-
sagerrarazi nahi dute: presoak
pertsona bezala txikitu eta xantaia

politiko gisa erabili. EPPKri izaera
politikoa ukatzen dieten bitartean,
beraien aurka hartzen ari diren
muturreko neurriek agerian uzten
dute ukatua zaien izaera bera poli-
tikoa dela. Egoera maltzur eta kru-
del honen aurrean, oinarrizko es-
kubideen etengabeko zapalketen
aurrean, Pello Odriozolak bezala-
xe kolektibo guztiak hilabeteetako
borrokaldi luze bati ekin dio, Fran-
tziak eta Espainiak eraikia duten
Guantanamo honi hortzak era-
kusteko, eskubideak behingoz
errespetatzeko. Ez ditugu inoiz es-
petxean ditugun lagun eta senide
maiteak bakarrik utziko; elkarta-
suna biderkatzen joango gara, be-
raien oinarrizko eskubideen urra-
keta larria han eta hemen salatzen
jarraituko dugu eta beraiek abian
jarritako borrokaldia gure egiten
dugu». 

Amarozko dantzarien saioa izan zen herenegun goizean.S. GOMEZ

Bertsolariak eta
dantza egun
handia iritsi bitarte
Tolosa ›› San Blas eguna
bihar izango bada ere,
herenegun ekitaldi ugari
izan zituzten, tartean
aizkolarien emanaldia. 

ERREDAKZIOA

Egun euritsua izan genuen here-
negun, baina hala eta guztiz ere gi-
roa berotzen saiatu ziren San Bla-
sen. Konponezinen dianarekin
hasi zuten eguna eta ondoren,
Amarozko dantzarien saioa ere
izan zen. 

Salda beroarekin goxatu eta
gero irisi ziren Unai Otaño eta Jo-
seba Otaegi aizkolarien saioa eta

baita Angel Mari Peñagarikano
eta Sustrai Colina bertsolariena
ere. Eguna Elustondo anai-arreba
trikitilarien doinuekin amaitu zu-
ten. Gaurkoan, aldiz, 18:30etik
21:30era Disko Festa izango dute. 

Egun nagusia, dena den, San
Blas eguna, biharkoa izango da. 

Jende asko gerturatu zen erroskillak erostera .S. GOMEZ

›› BIHARKO EGITARAUA

]11:00.Meza nagusia ospatuko
dute bertako produktuen bedein-
kapena eginez.
]12:30.Toka lehiaketa egingo
dute auzokoentzat eta elkarteko-
entzat.
]18:00-21:30.Elustondo anai-
arreba trikitilarien emanaldia.

Ibarran baraualdia amaitu ostean, manifestaziora joan ziren herenegun.HITZA



Baliarraingo plaza oinezkoentzat bakarrik jarriko da eta egun duen malda berdindu egingo dute. I. GARCIA

Aldundiak onartu
ditu diru laguntzak
Baliarrain, Larraul
eta Gaztelurentzat  
Azpiegiturak ››

Landagipuzkoa 32
egitasmoaren baitan
jasoko dituzte hiru herriak
Diputazioaren laguntza.

IMANOL GARCIA

Foru Aldundiak zenbait proiektu-
ri diru laguntza ematea onartu be-
rri du, Landagipuzkoa 32 egitas-
moaren baitan. Eskualdeko Balia-
rrain, Gaztelu eta  Larraulgo
proiektu banari emango zaio diru
laguntza, hain zuzen. Proiektuak
Etorlur enpresak kudeatuko ditu.

Plaza eta ingurunea egokitzea
Baliarraini dagokionez, Plaza eta
ingurunearen egokitzapena izene-
ko proiektuari diru laguntza ema-
tea onartu du Aldundiak. Proiek-
tuaren exekuzio kostua
572.670,38 euroko da eta zenbate-
ko horretatik 450.000 euroko diru
laguntza emango du Aldundiak.

Enparantza oinezkoentzat ba-
karrik izango da eta beraz ibilgai-
luek ezingo dute bertatik igaro.
Autoak desbideratuko dira herri-
guneko etxeetara joateko bideeta-
tik. Egun bide horiek eginak dau-
de, bai zentzu batean bai bestean.
Bide horietan espaloia egingo dute
eta zebra-bideak ere bai. Urbani-
zazio berria bukatzen ari den bide-
an 15 autoentzako aparkalekua
egingo dute.

Enparantza dena berdindu

egingo da eta udaletxearen aldetik
pasillo moduko bat egingo da Zar-
tagi jatetxea arte. Plaza itxita egon-
go da ibilgailuentzat pibota bate-
kin eta larrialdientzako edo zama-
lanak egiteko bakarrik irekiko da.
Berrikuntza ere izango da, kioskoa
eraikiko baitute udaletxearen on-
doan, sei metro izango dituena.
Plazaren zoruan eta belardiaren
ondoko bidean ere galtzada-harria
jarriko da. 

Obrari hasiera etzi emango zaio
eta aurreikusita dago 17 aste iraun-
go duela. Urbikolan enpresak
egingo ditu lanak. Obra hasten di-
renean plaza moztu egingo dute
autoentzako eta saihesbidea hartu
beharko dute ibilgailuek.  

Martzelino Dorronsoro alkate-
ak azaldu duenez, herrigunea
«asko aldatuko da. Lasaitasuna
izango dugu herri erdian adin guz-
tietako herritarrentzat eta bizi ka-
litatean irabaziko dugu. Haurrak
asko ibiltzen dira enparantzan eta
inguruan eta arriskutsua izaten
da».

Udalak 22.000 euro inguru jarri
beharko ditu eta kopuru horrek
«asko» suposatzen du Baliarrai-
nentzat, Dorronsorok zehazten
duenez: «Legealdi honetako obra
izango da. Diru kopuru bat gorde-
tzen joaten gara aurrekontuetan
gero horrelako obrak ordaindu
ahal izateko. Nahiago dugu hiru-
lau obrentzako diru laguntza ema-
tea baino, proiektu nagusi baten-
tzako ematea».

Argindarra konpontzea
Argi indarraren arazoa konpon-
tzea da Landagipuzkoa 32 progra-
maren baitan Gazteluko udalerri-
rako aukeratu den inbertsioaren
helburua. Elektrifikazioada azpie-
gitura horren izena eta Foru Al-
dundiak 137.000 euroko diru la-
guntza emango du, inbertsioak
duen 140.086,65 euroko kostua-
ren gainean.

Etorlur enpresak azaltzen due-
nez, «Gaztelun arazo handiak di-

Ezkerreko irudian ikusten den Baliarraingo belardian 15 aparkaleku egingo dituzte. Eskuineko irudian, urbanizazio berriaren ondotik doan bidea, laster herria zeharkatzeko erabili beharko dena. I. GARCIA

tuzte argindarrarekin, eta Udala-
ren lehentasuna da hau konpon-
tzea. Udalak oso baliabide ekono-
miko gutxi dituenez, ezin du berak
bere gain hartu proiektua, eta be-
harrezkoa da hau konpontzea zer-
bait gehiago egin baino lehenago».

Haurrentzako parkea
Larraulen, Landagipuzkoa 32 pro-
gramaren baitan, Haurrentzako
parkea izeneko azpiegitura hauta-
tu da. Haurrentzako parke hori

Urbeltz plazan egongo da. Inber-
tsioa guztira 58.324,24 euro izango
da, eta horietatik 50.000 euro jarri-
ko ditu Foru Aldundiak.

Egun, haurrentzako parkea
errepide ondoan dago; «jolas-le-
kua oso kaltetua dago eta ez du se-
gurtasun araudia betetzen», azal-
tzen du Etorlur enpresak. Hori
dela eta, Udalak eskatu du hau-
rrentzako parke bat eraikitzea be-
larrezko gune batean, Urbeltz pla-
za berriaren hasieran hain zuzen.



Deialdia
]Tolosa. Ipuin kontaketa etzi, hi-
lak 4, Haur Liburutegian
18:00etan.
]Tolosa. Alde Zaharreko bizilagu-
nen bilera etzi, hilak 4, Santa Maria
parrokiako etxean, 20:00etan,
errehabilitazio planaz aritzeko,
besteak beste.
]Villabona. Biltoki jubilatu elkar-
tearen urteko batzarra ostiralean,
hilak 5, Txermin Biltokian
17:30ean.
]Villabona. Berazubiko igerileku-
ko abonatuen bilera larunbatean,
hilak 6, Kultur Etxean 20:00etan.
Antolatzaileek igerilekuaren etor-
kizunaz hitz egingo dutela argitu
dute. 

Antzerkia
]Tolosa. Gorringo antzerki talde-
aren Xabineitorantzezlana ostira-
lean, hilak 5, Leidor aretoan
20:30ean.

Hitzaldia
]Tolosa. Juan Bautista Aranzabe-
ren hitzaldia Inauteriari buruz hila-
ren 5ean, ostirala, Txinparta elkar-
tean 20:00etan.

Inauteriak
]Lizartza. Ostiralean 14:00etatik
15:00etara herriko eskolak antola-
tuta mozorro festa egingo dute.
Jarraian kalejira ere egingo dute
herrian zehar.
]Tolosa. Inauterietako Haur Jaial-
dia izango da larunbatean, hilak 6,
Leidor aretoan 16:30ean.

›› GUARDIAKO FARMAZIAK
]Tolosa. M.I. Kale Nagusia, 7. 
943 67 06 48.
]Lekunberri. Mendia M. I. Aralar
kalea, 25. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

AAgurrak

‹‹ Goiza Arratsaldea Tenperatura Bihar
2010-02-02

Eguraldia

›› 10°›› 3°

GOIZA OSKARBI
ARRATS.LAINOTUTA
BEROENA 13°
HOTZENA 5°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Kaldereroetako eta Inauterietako doinuak
TOLOSA ]Udal Txistulari Bandak eta Tolosako Musika Bandak giro polita
sortu zuten herenegun Tolosako Iurramendi egoitzan. Musikariak, egoi-
tzan bertan bizi direnak eta bere senitartekoek Kaldereroetako eta Inau-
terietako piezak kantatzeko aukera izan zuten: Pastelero, Pello ziri ziri, Ba-

ratzako pikuak, Galtzaundi, Trilingüe... Juan Colmenerok konposatutako
Tolosako Danborradako pieza ere jo zuten, aurten 50 urte bete dituela-
ko. Donostiako Danborradako piezak jotzeko berriz, perkusio ikasleen la-
guntza berezia izan zuen bandak. J. SAIZAR


